	भारत सरकार
उपभोक्‍ता मामले, खाद्य और सार्वजनिक
वितरण मंत्रालय (उपभोक्‍ता मामले विभाग) 

	राज्‍य सभा 
अतारांकित प्रश्‍न संख्‍या 959


जिसका उत्‍तर सोमवार 03 दिसम्‍बर, 2012 को दिया जाएगा
खाद्य‑महंगाई में फलों और सब्जियों का योगदान 
959.
श्री कनवर दीप सिंह:

क्‍या उपभोक्‍ता मामले, खाद्य और सार्वजनिक वितरण मंत्री यह बताने की कृपा करेंगे कि:

(क)
क्‍या खाद्य‑महंगाई के वर्तमान उच्‍च स्‍तर में खाद्यान्‍न की बजाय फलों और सब्जियों का मुख्‍य योगदान है;
(ख)
यदि हां, तो तत्‍संबंधी ब्‍यौरा क्‍या है और इसके समाधान के लिए क्‍या कार्य योजना प्रस्‍तावित है; 

(ग)
यदि नहीं, तो उन खाद्य मदों का ब्‍यौरा क्‍या है जिनका काफी हद तक उच्‍च खाद्य महंगाई में प्रमुख योगदान है;
(घ)
क्‍या भंडारण सुविधाओं की कमी के कारण फलों और सब्जियों के बर्बाद हो जाने से भी खाद्य‑महंगाई हो रही है; और
(ड.)
यदि हां, तो तत्‍संबंधी ब्‍यौरा क्‍या है और इसके समाधान के लिए क्‍या कदम उठाए जा रहे हैं?
उत्‍तर

उपभोक्‍ता मामले, खाद्य और सार्वजनिक वितरण राज्‍य मंत्री (स्‍वतंत्र प्रभार)
(प्रो0 के0 वी0 थॉमस)
(क),(ख) एवं (ग): थोक मूल्‍य सूचकांक जो कि सामान्‍य मूल्‍य रूझान का सूचक है। यह दर्शाता है कि प्राथमिक खाद्य वस्‍तुओं के लिए मुद्रास्‍फीति दर, अक्‍टूबर 2012 माह के लिए समग्र मुद्रास्‍फीति दर जो 7.45% थी की तुलना में अक्‍टूबर, 2012 माह के लिए 6.62% थी। प्राथमिक खाद्य वस्‍तुओं की श्रेणी में 14.34% भार के साथ अनाज और दालों जैसे खाद्यान्‍नों का एक साथ मिलाकर भार 4.09% और सब्‍जियों और फलों का एक साथ मिलाकर भार 3.84% बनता है। मानसून के देरी से आने के कारण हाल ही के महीनों में फलों और सब्‍जियों की मुद्रास्‍फीति दर कम रही है। फलों और सब्‍जियों के लिए यह दर जो कि फरवरी 2012 माह के लिए 0.55 कम थी मार्च 2012 से जून 2012 तक इसमें वृद्धि होनी आरंभ हो गई और जुलाई 2012 से इसमें गिरावट आनी शुरू हुई और अक्‍टूबर 2012 माह के लिए यह नकारात्‍मक (-) 2.2% पर थी हाल ही की खाद्य मुद्रास्‍फीति के लिए अनाजों में चावल और गेहूं, दालों में चना दाल, अरहर और मसूर दाल और विनिर्मित खाद्य वस्‍तुओं में चीनी और खाद्य तेल का मुख्‍य योगदान रहा है।

(घ) एवं (ड़): फलों और सब्‍जियों सहित वस्‍तुओं के मूल्‍यों में वृद्धि, इनपुट की लागत में वृद्धि, मौसमी स्‍थितियों, ईधन के मूल्‍यों में वृद्धि और भंडारण सुविधाओं में कमी के साथ बाजार की अपेक्षाएं जैसे अनेक कारणों से हो सकती है। भंडारण की समस्‍या को दूर करने के लिए राष्‍ट्रीय बागवानी मिशन (एन एच एम) के अंतर्गत पोस्‍ट हारवेस्‍ट मनेजमेंट एंड मार्केटिंग के लिए आधार ढांचे के सृजन के संबंध में 5153 पैक हाऊस, 529 शीतगार एककों, 12 सी ए/एम ए भंडारण, 87 पक्‍वन चैम्‍बर, 1106 पूसा जीरो एनर्जी कूल चैम्‍बर, 688 प्राथमि‍क/मोबाइल प्रसंस्‍करण एकक, 25 थोक बाजार और 187 ग्रामीण बाजारों का गठन किया गया है। 
****

